
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՍԵՊՏԵՄԲԵՐԻ 12-Ի N 1207-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ 

Հիմք ընդունելով «Նորմատիվ իրավական ակտերի մասին» Հայաստանի Հանրապետության օրենքի 33-րդ և 34-րդ հոդվածները` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2019 թվականի սեպտեմբերի 12-ի ««Կարեն Դեմիրճյանի անվան մարզահամերգային համալիր» պետական ոչ առևտրային կազմակերպությանը մեկ տարվանից ավելի ժամկետով վարձակալության պայմանագիր կնքելու թույլտվություն տալու մասին» N 1207-Ա որոշման 4-րդ կետում նշված «դեկտեմբերի 1-ը» բառն ու թիվը փոխարինել «2021 թվականի մարտի 31-ը» բառերով ու թվերով: 
2. «Կարեն Դեմիրճյանի անվան մարզահամերգային համալիր» պետական ոչ առևտրային կազմակերպության տնօրենին՝ սույն որոշումն ուժի մեջ մտնելուց հետո, երկամսյա ժամկետում, «Հայր և որդի Երեմյաններ» սահմանափակ պատասխանատվությամբ ընկերության հետ կնքված վարձակալության պայմանագրում կատարել սույն որոշումից բխող փոփոխություններ՝ նախատեսելով, որ գործարքից բխող ծախսերը ենթակա են իրականացման «Հայր և որդի Երեմյաններ» սահմանափակ պատասխանատվությամբ ընկերության միջոցների հաշվին:

Համաձայն ՀՀ կառավարության 12.09.2019թ. թիվ 1207-Ա որոշման՝ ՀՀ տարածքային կառավարման և ենթակառուցվածքների նախարարության Պետական գույքի կառավարման կոմիտեի կողմից թույլատրվել է «Կարեն Դեմիրճյանի անվան մարզահամերգային համալիր» պետական ոչ առևտրային կազմակերպությանը՝ իրեն անհատույց օգտագործման իրավունքով ամրացված  քաղաք Երևան, Կենտրոն համայնք, Ծիծեռնակաբերդի զբոսայգում գտնվող մարզահամալիրի մարզամշակութային կենտրոնի 1-ին հարկից 246.6 քառ. մետր և 9-րդ հարկից 529.4 քառ. մետր մակերեսով տարածքը 10 տարի ժամկետով վարձակալության տրամադրել «Հայր և որդի Երեմյաններ» սահմանափակ պատասխանատվությամբ ընկերությանը:
Հիմք ընդունելով երկրում տիրող կորոնավիրուսային համավարակը և ռազմական դրությունը՝ «Հայր և որդի Երեմյաններ» սահմանափակ պատասխանատվությամբ ընկերությունը համապատասխան գրությամբ դիմել էր ՀՀ փոխվարչապետ Տիգրան Ավինյանին՝ մինչև ռազմական դրության ավարտը վարձակալված տարածքի վարձավճարի՝ 100 տոկոսի չափով 2020 թվականի հունիսի 3-ից մինչև դեկտեմբերի 1-ը արտոնություն տրամադրելու խնդրանքով: 
Հաշվի առնելով վերոգրյալը և ի կատարումն ՀՀ փոխվարչապետի 20.11.2020թ. թիվ 04/03.30/50036-2020 ՀՀ տարածքային կառավարման և ենթակառուցվածքների նախարարության Պետական գույքի կառավարման կոմիտեի կողմից համապատասխան լրացում է կատարվել ՀՀ կառավարության 2019 թվականի սեպտեմբերի 12-ի N 1207-Ա որոշման մեջ:
«Հայր և որդի Երեմյաններ» սահմանափակ պատասխանատվությամբ ընկերությունը համապատասխան գրությամբ կրկին դիմել է ՀՀ փոխվարչապետ Տիգրան Ավինյանին՝ երկրում տիրող տնտեսական վիճակի անկմամբ և նման ուղղվածությամբ ռեստորանի վերաբացման անհնարինությամբ պայմանավորված վարձակալված տարածքի վարձավճարի արտոնյալ ժամկետը մինչև 2021 թվականի մարտի 31-ը երկարաձգելու խնդրանքով:
 Ելնելով վերոգրյալից և ի կատարումն ՀՀ փոխվարչապետի 03.02.2021թ. թիվ 03.1/03.15/2930-2021 հանձնարարականի՝ ՀՀ տարածքային կառավարման և ենթակառուցվածքների նախարարության Պետական գույքի կառավարման կոմիտեի կողմից մշակվել է «Հայաստանի Հանրապետության կառավարության 2019 թվականի սեպտեմբերի 12-ի N 1207-Ա որոշման մեջ փոփոխություն կատարելու մասին» ՀՀ կառավարության որոշման նախագիծը:
«Հայաստանի Հանրապետության կառավարության 2019 թվականի սեպտեմբերի 12-ի N 1207-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում նախատեսվում է եկամուտների նվազեցում:

	1. ՀՀ ֆինանսների նախարարություն

	25.02.2021թ.

	
	N 01/11-1/2266-2021

	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2019 թվականի սեպտեմբերի 12-ի N 1207-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը և հայտնում է հետևյալը.
ՀՀ կառավարության 2020 թվականի սեպտեմբերի 12-ի թիվ 1207-Ա որոշման 4-րդ կետով «Հայր և որդի Երեմյաններ» սահմանափակ պատասխանատվությամբ ընկերությունը 2020 թվականի հունիսի 3-ից մինչև դեկտեմբերի 1-ը 100 տոկոսի չափով ազատվել է վարձավճարի վճարման պարտավորությունից՝ պայմանավորված կորոնավիրուսային համավարակով և ռազմական դրությամբ: Ներկայումս ներկայացված նախագծով առաջարկվում է վարձավճարի վճարման պարտավորությունից ազատումը երկարաձգել մինչև 2021 թվականի մարտի 31-ը: Վարձավճարի վճարման պարտավորությունից ազատման վերաբերյալ ՀՀ ֆինանսների նախարարության դիրքորոշումը Ձեզ էր ներկայացվել 03.12.2020թ. թիվ 01/11-1/17880-2020 գրությամբ, որի համաձայն, ներկայացված հիմնավորումների շրջանակներում նախագծի ընդունումը համարել ենք ոչ նպատակահարմար՝ հաշվի առնելով, որ որևէ սուբյեկտի համար ՀՀ պետական բյուջե վճարման ենթակա պարտքերի ներումը կամ արտոնությունների տրամադրումը այլ սուբյեկտների մոտ նույնպես կարող է առաջացնել նման արտոնություններից ապագայում օգտվելու սպասումներ, ինչի արդյունքում կնվազի բյուջետային վճարումների կարգապահության մակարդակը:
Վերահաստատելով վկայակոչված դիրքորոշումը՝ առաջարկում ենք նախագիծը հանել շրջանառությունից:
	Ընդունվել է ի գիտություն

	2. «Կ. Դեմիրճյանի անվան մարզահամերգային համալիր» ՊՈԱԿ

	11.02.2021թ.

	
	N 26

	Ի պատասխան թիվ 02/11.11/802-21 առ 11.02.21 թվականի գրության հայտնում ենք, որ Նախագծի վերաբերյալ դիտողություններ և առաջարկություններ չունենք։
	Ընդունվել է ի գիտություն

	3. ՀՀ արդարադատության նախարարություն
	29.03.2021թ.

	
	N /27.3/7576-2021

	ԿԱՐԾԻՔ
«Հայաստանի Հանրապետության կառավարության 2019 թվականի սեպտեմբերի 12-ի N 1207-Ա որոշման մեջ փոփոխություն կատարելու մասին»  Հայաստանի Հանրապետության կառավարության որոշման նախագծի (այսուհետ՝ Նախագիծ)  1-ին կետով նախատեսվող փոփոխության արդյունքում կորոնավիրուսային համավարակով և ռազմական դրությամբ պայմանավորված ընկերությունը 2020 թվականի հունիսի 3-ից մինչև 2021 թվականի մարտի 31-ը 100 տոկոսի չափով ազատվում է վարձավճարի վճարման պարտավորությունից, մինչդեռ Հայաստանի Հանրապետության կառավարության 2019 թվականի սեպտեմբերի 12-ի N 1207-Ա որոշման (այսուհետ՝ Որոշում) 4-րդ կետով ընկերությունը կորոնավիրուսային համավարակով և ռազմական դրությամբ պայմանավորված 100 տոկոսի չափով ազատվում էր վարձավճարի վճարման պարտավորությունից մինչև 2020 թվականի դեկտեմբերի 1-ը: 
Վերոգրյալից բխում է, որ Ընկերությունը 2020 թվականի դեկտեմբերի 1-ից հետո մինչև Նախագծի ընդունումն ընկած ժամանակահատվածի համար ունեցել է վարձավճարի վճարման  պարտավորություն: Այս առումով գտնում ենք, որ առաջարկվող փոփոխության նպատակն ունի պարզաբանման կարիք: Մասնավորապես, պարզ չէ՝ արդյոք 2020 թվականի դեկտեմբերի 1-ին հետո Որոշման ուժով վճարման ենթակա վարձավճարը կազմակերպության կողմից վճարվել է արդյոք, թե՝ ոչ: Ուստի գտնում ենք, որ Նախագծի հիմնավորման մեջ այս կապակցությամբ անհրաժեշտ է ներկայացնել համապատասխան պարզաբանումներ:
	[bookmark: _GoBack]Ընդունվել է ի գիտություն։ Պետական գույքի կառավարման կոմիտեն համապատասխան գրությամբ դիմել է «Կ. Դեմիրճյանի անվան մարզահամերգային համալիր» ՊՈԱԿ-ին՝ ՀՀ արդարադատության նախարարության դիրքորոշման  հետ կապված պարզաբանում ստանալու նպատակով, որին ի պատասխան ՊՈԱԿ-ը հայտնում է, որ 2020 թվականի դեկտեմբերի 1-ից հետո ընկած ժամանակահատվածի համար «Հայր և որդի Երեմյաններ» սահմանափակ պատասխանատվությամբ ընկերության կողմից վարձավճարի վճարումներ չեն իրականացվել։
Միաժամանակ հայտնում է, որ ՊՈԱԿ-ը իրազեկված է ստեղծված իրավիճակի մասին առ այն, որ մինչև 2021 թվականի մարտ ամիսը ընկերությունը չի աշխատել։







